[bookmark: onLBC41760][ОКОЗ:
1.07.00.00.00 Молия ва кредит тўғрисидаги қонунчилик. Банк фаолияти / 07.21.00.00 Банк фаолияти / 07.21.16.00 Банк сири (шунингдек, 12.03.05.03га қаранг);
2.12.00.00.00 Ахборот ва ахборотлаштириш / 12.03.00.00 Ахборот ресурслари. Ахборот ресурсларидан фойдаланиш / 12.03.05.00 Фойдаланиш чекланган ахборот / 12.03.05.03 Банк сири (шунингдек, 07.21.16.00 га қаранг)]
[bookmark: onLS41760][ТСЗ:
1.Молия / Банклар ва бошқа кредит муассасалари. Кредитлар]
[bookmark: 41775]O’ZBEKISTON RESPUBLIKASINING QONUNI
[bookmark: 41776]BANK SIRI TO’G’RISIDA
[bookmark: 41780][bookmark: 41788]1-modda. Ushbu Qonunning maqsadi
[bookmark: 41791]Ushbu Qonunning maqsadi bank sirini tashkil etuvchi ma’lumotlarni olish, saqlash, muhofaza qilish, e’lon qilish va taqdim etish sohasidagi munosabatlarni tartibga solishdan iborat.
[bookmark: 41793]2-modda. Bank siri to’g’risidagi qonun hujjatlari
[bookmark: 41796]Bank siri to’g’risidagi qonun hujjatlari ushbu Qonun va boshqa qonun hujjatlaridan iboratdir.
[bookmark: 41798]Agar O’zbekiston Respublikasining xalqaro shartnomasida O’zbekiston Respublikasining bank siri to’g’risidagi qonun hujjatlarida nazarda tutilganidan boshqacha qoidalar belgilangan bo’lsa, xalqaro shartnoma qoidalari qo’llaniladi.
[bookmark: onTERM41802][СПиТ:
1.Сир / Банк сири]
[bookmark: 41802]3-modda. Bank siri
[bookmark: 41806]Bank siri bank tomonidan muhofaza qilinadigan quyidagi ma’lumotlardan iboratdir:
[bookmark: 41811]o’z mijozlarining (vakillarining) operatsiyalari, hisobvaraqlari va omonatlariga doir ma’lumotlar;
[bookmark: 41815]bank o’z mijoziga (vakiliga) bank xizmatlari ko’rsatishi munosabati bilan mazkur mijoz (vakil) to’g’risida olgan ma’lumotlar;
[bookmark: 41819]mijozning (vakilning) bank seyflari va binolarida saqlab turilgan mol-mulki, uning xususiyati va qiymati haqidagi ma’lumotlar;
[bookmark: 41821]mijoz (vakil) topshirig’iga binoan yoki uning foydasini ko’zlab amalga oshirilgan banklararo operatsiyalar va bitimlar to’g’risidagi ma’lumotlar;
[bookmark: 41824]bank sirini tashkil etuvchi ma’lumotlarning banklar o’rtasida muomalada bo’lishi natijasida ma’lum bo’lib qolgan, boshqa bankning mijoziga (vakiliga) doir ma’lumotlar;
Oldingi tahrirga qarang.
[bookmark: 874570]jamg’arib boriladigan pensiya tizimining ishtirokchilari, pensiya badallarining miqdori va summalarining harakati, fuqarolarning shaxsiy jamg’arib boriladigan pensiya hisobvaraqlaridagi pensiya jamg’armalari to’g’risidagi ma’lumotlar.
[bookmark: 874597](3-modda O’zbekiston Respublikasining 2005 yil 23 sentyabrdagi 8-son Qonuniga muvofiq xatboshi bilan to’ldirilgan — O’zbekiston Respublikasi Qonun hujjatlari to’plami, 2005 y., 37-38-son, 280-modda)
[bookmark: 41827]4-modda. Uchinchi shaxslar
[bookmark: 41828]Bank, uning mijozi (vakili) va O’zbekiston Respublikasi Markaziy bankidan tashqari boshqa barcha shaxslar uchinchi shaxslar hisoblanadi.
[bookmark: 41831]5-modda. Bank sirining oshkor qilinishi
[bookmark: 41834]Bank sirini tashkil etuvchi ma’lumotlarni ommaviy axborot vositalari orqali e’lon qilish, og’zaki yoki yozma shaklda yoxud boshqa yo’sinda tarqatish yoki ma’lum qilish, uchinchi shaxslar e’tiboriga etkazish, bunday ma’lumotlarni qo’lga kiritishi uchun uchinchi shaxslarga bevosita yoki bilvosita, shu jumladan ana shunday ma’lumotlar xizmat vazifasini bajarishi munosabati bilan o’ziga ishonib topshirilgan yoxud ma’lum bo’lib qolgan yoki ushbu Qonunda belgilangan tartibda taqdim etilgan shaxslar tomonidan bunday ma’lumotlarni saqlash tartibining buzilishi oqibatida imkoniyat yaratib berish bank sirining oshkor qilinishi deb hisoblanadi.
[bookmark: 41835]Bank sirini tashkil etuvchi ma’lumotlarning bank tomonidan uchinchi shaxslarga ushbu Qonunda nazarda tutilgan hollarda, shuningdek bankka yuridik, buxgalteriya, auditorlik, axborot va maslahat yo’sinidagi xizmat ko’rsatuvchi shaxslarga ma’lum qilinishi yoki taqdim etilishi, basharti bu ana shunday xizmat ko’rsatish zarur bo’lsa hamda mazkur shaxslar ushbu Qonunning 6-moddasida belgilangan harakatlarni sodir etishdan o’zlarini albatta tiysalar, bank sirining oshkor qilinishi deb hisoblanmaydi.
[bookmark: 41836]6-modda. Bank sirining oshkor qilinishini taqiqlash
[bookmark: 41838]Bank sirini tashkil etuvchi ma’lumotlar xizmat vazifasini bajarishi munosabati bilan o’ziga ishonib topshirilgan yoki ma’lum bo’lib qolgan yoxud ushbu Qonunda belgilangan tartibda taqdim etilgan shaxslar tomonidan bu ma’lumotlarning oshkor qilinishi yoki ulardan shaxsiy maqsadda yoxud uchinchi shaxslarning manfaatlari yo’lida foydalanilishi taqiqlanadi.
[bookmark: 41839]O’zbekiston Respublikasi Markaziy banki zimmasiga qonun bilan yuklatilgan vazifalarni amalga oshirishi munosabati bilan o’ziga ma’lum bo’lib qolgan, bank sirini tashkil etuvchi ma’lumotlarni oshkor etishga yoki taqdim etishga haqli emas, qonun hujjatlarida nazarda tutilgan hollar bundan mustasno.
[bookmark: 41840]7-modda. Bank sirining muhofaza qilinishi
[bookmark: 41841]Bank sirini tashkil etuvchi ma’lumotlarning muhofaza qilinishi bank tomonidan kafolatlanadi.
[bookmark: 41842]Bankning rahbarlari va boshqa xodimlari xizmat vazifasini bajarishi munosabati bilan o’ziga ishonib topshirilgan yoki ma’lum bo’lib qolgan bank sirini tashkil etuvchi ma’lumotlarni oshkor qilishi, shuningdek mazkur ma’lumotlardan shaxsiy maqsadda yoki uchinchi shaxslarning manfaatlari yo’lida foydalanishi, uchinchi shaxslarga bunday foydalanish imkoniyatini bevosita yoki bilvosita, shu jumladan ana shunday ma’lumotlarni saqlash tartibini buzish oqibatida yaratib berishi taqiqlanadi.
[bookmark: 41843]Bankning rahbari yoki boshqa xodimi bankda ishlash davrida o’ziga ma’lum bo’lib qolgan, bank sirini tashkil etuvchi ma’lumotlarni uning bank bilan tuzilgan mehnat shartnomasi bekor qilingandan keyin ham oshkor qilishga haqli emas.
[bookmark: 41844]Bank sirini tashkil etuvchi ma’lumotlarning tegishli ravishda saqlanishi uchun bank zarur tashkiliy va texnikaviy chora-tadbirlar ko’rishi shart.
[bookmark: 41845]Agar bank bilan mijoz (vakil) o’rtasida nizo kelib chiqqan bo’lsa, bank o’z huquqlari va qonuniy manfaatlarini himoya qilish uchun sudga mijozning (vakilning) bank sirini tashkil etuvchi ma’lumotlarni zarur hollarda va doirada ma’lum qilishi mumkin.
[bookmark: 41846]8-modda. Bank sirini tashkil etuvchi ma’lumotlarni taqdim etish 
[bookmark: 41847]Bank sirini tashkil etuvchi ma’lumotlar mijozning (vakilning) o’ziga, u vakolat bergan vakillarga, shuningdek ushbu Qonunda belgilangan tartibda boshqa shaxslarga taqdim etiladi.
Oldingi tahrirga qarang.
[bookmark: 1519892]Bank sirini tashkil etuvchi, pul mablag’lari yoki boshqa mol-mulk bilan bog’liq operatsiyalar to’g’risidagi jinoiy faoliyatdan olingan daromadlarni legallashtirishga va terrorizmni moliyalashtirishga qarshi kurashish bilan bog’liq bo’lgan axborot qonun hujjatlarida nazarda tutilgan hollarda va tartibda maxsus vakolatli davlat organiga taqdim etiladi.
[bookmark: 1519893](8-modda O’zbekiston Respublikasining 2009 yil 22 sentyabrdagi 223-son Qonuniga asosan ikkinchi qism bilan to’ldirilgan — O’R QHT, 2009 y., 39-son, 423-modda)
[bookmark: 41848]O’zbekiston Respublikasi Hisob palatasi bank sirini tashkil etuvchi ma’lumotlarni, agar bu ma’lumotlar uning zimmasiga yuklatilgan vazifalarni amalga oshirishi uchun zarur bo’lsa, olishga haqlidir.
Oldingi tahrirga qarang.
[bookmark: 2955048][bookmark: 2955052]O’zbekiston Respublikasi Adliya vazirligi nodavlat notijorat tashkilotlari to’g’risidagi bank sirini tashkil etuvchi ma’lumotlarni, agar bu ma’lumotlar mazkur tashkilotlar faoliyatida qonun hujjatlariga rioya etilishi yuzasidan nazorat qilish sohasida o’z zimmasiga yuklatilgan vazifalarni amalga oshirishi uchun zarur bo’lsa, olishga haqlidir.
[bookmark: 2955063](8-modda O’zbekiston Respublikasining 2016 yil 25 apreldagi O’RQ-405-sonli Qonuniga asosan to’rtinchi qism bilan to’ldirilgan — O’R QHT, 2016 y., 17-son, 173-modda)
[bookmark: 41849]O’zbekiston Respublikasi Markaziy banki o’z mijozlari haqidagi bank sirini tashkil etuvchi ma’lumotlarni ushbu Qonunda belgilangan tartibda taqdim etadi.
Oldingi tahrirga qarang.
[bookmark: 1996182][bookmark: 1996187]Kredit axborotini belgilangan tartibda kredit byurolariga taqdim etish bank sirining buzilishi deb hisoblanmaydi;
[bookmark: 1996191](8-modda O’zbekiston Respublikasining 2012 yil 10 apreldagi O’RQ-321-sonli Qonuniga asosan beshinchi qism bilan to’ldirilgan — O’R QHT, 2012 y., 15-son, 163-modda)
[bookmark: 41850]9-modda. Bank sirini tashkil etuvchi ma’lumotlarni prokuratura, tergov va surishtiruv organlariga taqdim etish
[bookmark: 41851]Bank sirini tashkil etuvchi ma’lumotlar prokuratura, tergov va surishtiruv organlariga mazkur bank mijoziga (vakiliga) nisbatan qo’zg’atilgan jinoyat ishi mavjud bo’lgan taqdirda, etkazilgan zarar undirib olinishini yoki uning mol-mulki xatlanishini ta’minlash maqsadida tergovchi yoxud surishtiruvchining asoslantirilgan qaroriga binoan prokuror sanktsiyasi bilan taqdim etiladi.
Oldingi tahrirga qarang.
[bookmark: 3371574][bookmark: 3371575]10-modda. Bank sirini tashkil etuvchi ma’lumotlarni sudga va davlat ijrosiga taqdim etish 
[bookmark: 3371576](10-moddaning nomi O’zbekiston Respublikasining 2017 yil 14 sentyabrdagi O’RQ-446-sonli Qonuni tahririda — O’R QHT, 2017 y., 37-son, 978-modda)
[bookmark: 41853]Bank sirini tashkil etuvchi ma’lumotlar sudga uning yozma so’rovi asosida, mazkur bank mijoziga (vakiliga) nisbatan sudning ish yurituvidagi ishlar bo’yicha taqdim etiladi.
Oldingi tahrirga qarang.
[bookmark: 3371577][bookmark: 3371578]Bank sirini tashkil etuvchi ma’lumotlar davlat ijrochisiga uning yozma so’rovi, shu jumladan elektron hujjat tarzidagi so’rovi asosida, mazkur bank mijoziga (vakiliga) nisbatan qo’zg’atilgan ijro ishi bo’yicha taqdim etiladi.
[bookmark: 3371579](10-moddaning ikkinchi qismi O’zbekiston Respublikasining 2017 yil 14 sentyabrdagi O’RQ-446-sonli Qonuni tahririda — O’R QHT, 2017 y., 37-son, 978-modda)
[bookmark: 41855]11-modda. Bank sirini tashkil etuvchi ma’lumotlarni davlat soliq xizmati organlariga taqdim etish 
[bookmark: 41856]Bank sirini tashkil etuvchi ma’lumotlar davlat soliq xizmati organlariga bank mijoziga (vakiliga) soliq solish masalalariga taalluqli hollarda qonun hujjatlariga muvofiq taqdim etiladi. 
 LexUZ sharhi
[bookmark: 44850]«YUridik va jismoniy shaxslar tomonidan valyuta operatsiyalari amalga oshirilishining asoslanganligi yuzasidan monitoring olib borish tartibi to’g’risida»gi nizomga (ro’yxat raqami 2467, 12.06.2013 y.) muvofiq vakolatli banklarning filiallari mijozlar tomonidan amalga oshirilgan valyuta operatsiyalari to’g’risidagi axborotni xo’jalik yurituvchi sub’ekt ro’yxatga olingan joydagi davlat soliq xizmati organlariga, shuningdek bosh vakolatli bankka taqdim etadi.
[bookmark: 41858]12-modda. Bank sirini tashkil etuvchi ma’lumotlarni taqdim etish tartibi 
Oldingi tahrirga qarang.
[bookmark: 3371580][bookmark: 3371581]Bank sirini tashkil etuvchi ma’lumotlarni sudga, prokuratura, tergov va surishtiruv organlariga, shuningdek davlat ijrochisiga taqdim etish, buning uchun ushbu Qonunda nazarda tutilgan asoslar bo’lgan taqdirda, ularni so’rayotgan organga yopiq va muhrlangan konvertda yoki axborot tizimi orqali elektron hujjat tarzida himoyalangan aloqa kanallari vositasida yuborish orqali amalga oshiriladi.
[bookmark: 3371582](12-moddaning birinchi qismi O’zbekiston Respublikasining 2017 yil 14 sentyabrdagi O’RQ-446-sonli Qonuni tahririda — O’R QHT, 2017 y., 37-son, 978-modda)
Oldingi tahrirga qarang.
[bookmark: 1996212][bookmark: 1996217]Kredit axborotini kredit byurolariga taqdim etish kredit axboroti almashinuvi to’g’risidagi shartnoma asosida amalga oshiriladi.
[bookmark: 1996222](12-modda O’zbekiston Respublikasining 2012 yil 10 apreldagi O’RQ-321-sonli Qonuniga asosan ikkinchi qism bilan to’ldirilgan — O’R QHT, 2012 y., 15-son, 163-modda)
[bookmark: 41860]13-modda. Bank sirini tashkil etuvchi ma’lumotlarni mijozning (vakilning) merosxo’rlari yoki huquqiy vorislariga taqdim etish 
[bookmark: 41861]Mijoz (vakil) to’g’risidagi, bank sirini tashkil etuvchi ma’lumotlar uning merosxo’rlari yoki huquqiy vorislariga, agar ularning o’zi yoki ular vakolat bergan vakillar qonun hujjatlariga muvofiq meros huquqini yoki huquqiy vorislikni tasdiqlovchi barcha zarur hujjatlarni taqdim etsalar, bank tomonidan taqdim etiladi.
[bookmark: 41862]Meros huquqini yoki huquqiy vorislikni tasdiqlamaydigan hujjatlar olingan taqdirda, bank murojaat qilgan shaxsni u so’ragan ma’lumotlarni taqdim etish imkoniyati yo’qligi xususida uch ish kuni ichida yozma ravishda xabardor qilishi shart, shuningdek qo’shimcha hujjatlar taqdim etishni talab qilishga yoki murojaat etgan shaxsning meros huquqini yoxud huquqiy vorisligini tasdiqlab berish to’g’risidagi yozma so’rovni tegishli notariusga yoki yuridik shaxsni davlat ro’yxatidan o’tkazuvchi organga yuborishga haqli. Meros huquqini yoki huquqiy vorislikni tasdiqlovchi barcha zarur hujjatlar taqdim etilgan taqdirda, bank murojaat etgan shaxsga besh ish kuni ichida tegishli mijoz (vakil) to’g’risidagi to’liq ma’lumotlarni berishi va barcha hujjatlarni taqdim etishi shart.
[bookmark: 41863]14-modda. Bank sirini tashkil etuvchi ma’lumotlarning banklar o’rtasida muomalada bo’lishi 
[bookmark: 41864]Banklar o’z faoliyatining xavfsizligini ta’minlash, omonatlarni, kreditlar va boshqa investitsiyalarning qaytarilishini kafolatlash maqsadida o’z mijozlari (vakillari) to’g’risidagi ma’lumotlarni qonunda belgilangan tartibda va doirada o’zaro almashib turishlari va bir-birlariga taqdim etishlari mumkin.
[bookmark: 41865]Bank sirini tashkil etuvchi ma’lumotlar Fuqarolarning banklardagi omonatlarini kafolatlash fondiga, shuningdek omonatchilarga pullarni qaytarish tadbir-choralarini ko’rish uchun agent banklarga taqdim etiladi.
[bookmark: 41866]Boshqa bankning mijozi (vakili) to’g’risidagi ma’lumotlarni olgan bank bunday ma’lumotlarni oshkor qilishga va uchinchi shaxslarga taqdim etishga haqli emas.
[bookmark: 41867]15-modda. Bank sirini tashkil etuvchi ma’lumotlarni taqdim etish chegarasi 
[bookmark: 41868]Bank ushbu Qonunga muvofiq faqat o’z mijoziga (vakiliga) doir, bank sirini tashkil etuvchi ma’lumotlarni taqdim etadi, bunda mijozning (vakilning) bankda saqlanayotgan hujjatlarida boshqa shaxslar to’g’risidagi ma’lumotlar ko’rsatilgan bo’lsa, bunday ma’lumotlar ham mijozga (vakilga) doir ma’lumotlar deb hisoblanadi.
[bookmark: 41869]16-modda. Bank sirini tashkil etuvchi ma’lumotlar taqdim etishni rad qilish 
[bookmark: 41870]Agar bank sirini tashkil etuvchi ma’lumotlarni taqdim etish to’g’risidagi talab ushbu Qonunning qoidalariga muvofiq bo’lmasa, bank bunday ma’lumotlar taqdim etishni rad qilishi shart.
[bookmark: 41871]Bank sirini tashkil etuvchi ma’lumotlarni taqdim etishni rad qilganlik ustidan sudga shikoyat qilinishi mumkin.
[bookmark: 41872]Davlat hokimiyati va boshqaruv organlari, shu jumladan huquqni muhofaza qiluvchi organlar, shuningdek ularning mansabdor shaxslari bank sirini tashkil etuvchi ma’lumotlarni so’rash va olishga haqli emas, ushbu Qonunda ko’rsatilgan hollar bundan mustasno.
[bookmark: 41873]17-modda. Nizolarni hal qilish
[bookmark: 41874]Bank siri bilan bog’liq nizolar qonun hujjatlarida belgilangan tartibda hal qilinadi.
[bookmark: 41875]18-modda. Bank siri to’g’risidagi qonun hujjatlarini buzganlik uchun javobgarlik 
[bookmark: 41876]Bank sirini tashkil etuvchi ma’lumotlar xizmat vazifasini bajarishi munosabati bilan o’ziga ishonib topshirilgan yoki ma’lum bo’lib qolgan shaxsning bu ma’lumotlarni noqonuniy ravishda oshkor qilganligi yoxud ulardan noqonuniy foydalanganligi hamda bank mijoziga (vakiliga) zarar etkazganligi qonunga muvofiq javobgarlikka sabab bo’ladi. 
[bookmark: 41877]O’zbekiston Respublikasi Prezidenti I. KARIMOV
[bookmark: 41878]Toshkent sh.,
[bookmark: 41880]2003 yil 30 avgust,
[bookmark: 41881][bookmark: _GoBack]530-II-son
